
KOMUNIKATË PËR SHTYP 

30 këshillëdhënës për menaxhim certifikohen për herë të parë në 
Maqedoni 

 
30 këshillëdhënës profesional në Maqedoni e kanë fituar titullin e 

Këshillëdhënësve të certifikuar për menaxhim nga ana e Këshillit ndërkombëtar 

të këshillëdhënësve të certifikuar për menaxhim (ICMC). Ky është grupi i parë i 

këshillëdhënësve të certifikuar për menaxhim që trajnohet dhe certifikohet në 

Maqedoni dhe grupi më i madh i certifikuar në një program të vetëm në mbarë 

botën. Procesi i certifikimit është bashkë-organizuar nga Projekti i USAID-it për 

konkurrencë, MCA 2000 (Shoqata për këshillëdhënie në menaxhim), Banka 

evropiane për rikonstruim dhe zhvillim (BERZH) dhe Programi Shërbimet 

këshillëdhënëse afariste (BAS).  

  

"Ne në USAID jemi të gëzuar që kompanitë e Maqedonisë tani kanë qasje ndaj 

shërbimeve këshillëdhënëse për menaxhim, me cilësi të lartë profesionale, që do 

t'ia mundësojë kompanive analizën dhe zgjidhjen e problemeve komplekse 

afariste," ka cekur Drejtori i zyrës së USAID-it për zhvillim ekonomik, Joseph 

Lessard, duke cekur që "kompanitë me rezultate më të mira do të sjellin 

investime të reja, prodhueshmëri të shtuar, rroga më të larta dhe do të hapin 

vende të reja pune".  

 

Certifikimi jo vetëm që i vërteton standardet më të larta të këshillëdhënies, por e 

tregon edhe pranimin e rregullave etike të profesionit. Më pak se 2% e 

këshillëdhënësve të menaxhimit në nivel botëror e kanë arritur këtë nivel të 

punës dhe e kanë marrë këtë titull. Së bashku me nëntë këshillëdhënës që 

tashmë funksionojnë në Maqedoni dhe që janë certifikuar jashtë vendit, 

Maqedonia tani ka 39 Këshillëdhënës të certifikuar për menaxhim. Përpjekja e 

tyre jo vetëm që do ta përmirësojë klimën afariste në vend, por do të jep edhe 

përparësi krahasuese Maqedonisë në rajon. Me këtë grup të certifikimit, 

Maqedonia radhitet e treta në rajon sipas kapacitetit të Këshillëdhënësve të 

certifikuar për menaxhim, pas Rumanisë me 50, Bullgarisë me 45, Kroacisë me 30 

dhe Sllovenisë me 10 Këshillëdhënës të certifikuar për menaxhim. Deri tani nuk ka 

asnjë të këtillë në Serbi, Shqipëri dhe Mal të Zi.  

 

Me kompletimin e suksesshëm të procesit certifikues, MCA 2000 tani ka mundësi 

të bëhet anëtare fuqiplote e Institutit ICMC, që është shoqatë botërore e 

instituteve nacionale të këshillëdhënies për menaxhim, nga mbarë bota dhe do 

të jetë e autorizuar për organizimin e trajnimeve dhe dhënien e certifikateve.  


